
satyajñānasukhasvarūpamamalaṃ kṣīrābdhimadhyē sthitaṃ

yōgārūḍhamatiprasannavadanaṃ bhūṣāsahasrōjjvalam Á
tryakṣaṃ cakrapinākasābhayakarān bibhrāṇamarkacchaviṃ

chatrībhūtaphaṇīndramindudhavalaṃ lakṣmīnṛsiṃhaṃ bhajē Á Á
dēvāḥ
bhaktimātrapratīta, namastē namastē ⋆

akhilamunijana nivaha, vihitasavanakadanakara,
kharacapalacaritabhayada, balavadasurapatikṛta vividha
paribhavabhayacakita, nijapadacalita nikhilamakhamukha,
virahakṛśa tarajalaja bhavamukha, sakala suravaranikara
kāruṇyāviṣkṛta, caṇḍa divya nṛsiṃhāvatāra ⋆

sphuritōdagratāradhvanibhinnāmbaratāra ⋆

nijaraṇakaraṇa, rabhasacalita raṇada suragaṇa,
paṭupaṭahavikaṭarava parigata caṭula, bhaṭaravaraṇita
paribhavakara dharaṇidhara, kuliśaghaṭṭanōdbhūta ⋆

dhvanigambhīrātmagarjita nirjitaghanāghana ⋆

ūrjitavikaṭagarjita sṛṣṭakhalatarjita ⋆

sadguṇagaṇōrjita ⋆

yōgijanārjita ⋆

sarvamalavarjita ⋆

lakṣmīghanakucataṭanikaṭa, viluṇṭhana vilagna kuṅkuma

paṅkaśaṅkākarāruṇa, maṇikiraṇānurañjita, vigata
śaśākaḻaṅka śaśāṅkapūrṇamaṇḍalavṛtta,
sthūladhavaḻamuktāmaṇi vighaṭṭitadivyamahāhāra ⋆

lalitadivyavihāra ⋆

vihitaditijaprahāra ⋆

līlākṛtajagadvihāra ⋆

saṃsṛtiduḥkhasamūhāpahāra ⋆

vihitadanujāpahāra ⋆

yugāntabhuvanāpahāra ⋆

aśēṣaprāṇigaṇavihita, sukṛtaduṣkṛta
sudīrghadaṇḍabhrāmita bṛhatkālacakra,
bhramaṇakṛtilabdhaprārambha sthāvarajaṅgamātmaka,
sakalajagajjāla jaladhāraṇasamartha,
brahmāṇḍa nāmadhēyamahāpiṭhara,
karaṇa pravīṇakumbhakāra ⋆

nirastasarvavistāra ⋆

nirastaṣaḍbhāvavikāra ⋆

vividhaprakāra ⋆

tribhuvanaprakāra ⋆

anirūpitanijākāra ⋆

niyatabhikṣādilabdhagatarasaparimita, bhōjyamātrasantōṣa,
balavijita madamadananidrādidōṣajana,
dhanasnēhalōbhādi, dṛḍhabandhanacchēda labdhasaukhya,
satatakṛtayōgābhyāsanirmalāntaḥkaraṇa,
yōgīndra kṛtasannidhāna ⋆

trijagannidhāna ⋆

sakalapradhāna ⋆

māyāpidhāna ⋆

suśubhābhidhāna ⋆

madavikasadasurabhaṭamakuṭa, vanānalanibhanayana ⋆

vilasadasikavacabhujaghana,
vanalavananavarudhirakramakalpita,
mīna śañcattaraṅgaśaivāla, mahājalūkadustarapaṅka,
jalanivahakalita, mahāsurapṛtanākamalinī,
vilōlanakēḻipriya mattavāraṇa ⋆

duṣṭajanamāraṇa ⋆

śiṣṭajanatāraṇa ⋆

nityasukhavicāraṇa ⋆

siddhabalakāraṇa ⋆

suduṣṭāsuradāraṇa ⋆

sadṛśīkṛtāñjana ⋆

janadōṣabhañjana ⋆

ghanacinnirañjana ⋆

nirantarakṛtabhaktavāñchana ⋆

gatasarvavāñchana ⋆

viśvanāṭakasūtradhāra ⋆

aṅghridhūlijātakhasindhudhāra ⋆

madhvasṛkḷta cakradhāra ⋆

janitakāma ⋆

vigatakāma ⋆

surajanakāma ⋆

uddhṛtakṣama ⋆

niścalajanasatkriyākṣama ⋆

suranatacaraṇa ⋆

dhṛtarathacaraṇa ⋆

vividhasuraviharaṇa ⋆

vigatavikāra ⋆

vikaraṇa vibudhajanaśaraṇa ⋆

satataprīta ⋆

triguṇavyatīta ⋆

praṇatajanavatsala, namastē namastē Á Á
Á Á iti śrīnarasiṃhagadyastutiḥ samāptā Á Á

